
Inatsisartut Suleriaasianni 8 33 naapertorlugu aalajangiiffigisassatut siunnersuut imaattoq
matumuuna saggqummiuppara:

Suliniut MANU-p ineriartorteqqginneratut isigineqarsinnaasumik nuna tamakkerlugu
angajoggaanut atuarfimmik pilersitseqqullugit Naalakkersuisut peqquneqarnissaannik
Inatsisartut aalajangiiffigisassaattut siunnersuut. Angajoqgaanut atuarfik
aallartinnegassaaq 1. juuli 2018-mi.

(Inatsisartunut ilaasortaq Nivi Olsen, Demokraatit)

Tunngavilersuut

Meeqqgat tamarmik pisinnaatitaaffigaat toqqgissisimasumik angerlarsimaffegassallutik,
isumassorneqarlutik asaneqarlutillu. Kisianni amma pingaarpog meeqgatsinnik
perorsaasarnissarput ilinniartillugillu, ganoq pissusilersornissaannut aamma ganoq inunnut
allanut atagqginnissanersut.

Nukillalaarnartagaaq takullugit meeqqgat inuusuttullu amerlavallaat pissusiluttut,
ataqginninngitsut aamma atuarfimmi pissusissanut malinnaanngitsut, akunnerminni aamma
inersimasunut.

Tamakku - atagginninneq, ileqqgorissaarneq, pissuserissaarneq, pissusissanut malinninneq -
angerlarsimaffimmi ilinniagassaapput atorneqartartussat inuit allat pegatiginerini.

Tamanna tunngavigalugu Demokraatini isumagarpugut isumassarsiatsiallaassasog nuna
tamakkerlugu angajoqgaanut atuarfegarlersuuppat, tassani Peqqginnissaqarfik siusinaarluni
akisussaaffigilertassavaa angajoggaanngortussat sakkussanik tuniorarlugit
ilinniartinnegartalernissaat meeqgqat peroriartornerat tamakkerlugu
angajoqgaajulluarsinnaanngortillugit. Atuartitsineq ingerlasassaaq meeqgap marlunnik
ukiogalernissaata tungaanut aamma tamanna isiginegassaaq suliniummik MANU-mik
ineriartortitseqqinnertut pitsanngorsaanertullu.

Suliniut MANU-mi angajoggaanngortussat negeroorfiginegartarput naartunerup
pileqgaarneraniit meeqqgat qulingiluanik gaammateqalernissaata tungaanut akunnerit sisamaat
avillugu sivisussusilimmik qulingiluariarluni pikkorissarnissaminnut. Suliniut MANU-mi
pingaartillugit sammineqgartarput meeqgap inunngorlaap pisariagartitai massakkorluinnag,
tamatumalu samminissaa pingaarutegarpog meeraq inuunermini aallartilluaqqullugu.

Kisianni Demokraatini atuartitsineq sivitsorusupparput tamakkiisumik perorsaanerup,
meeqqerivimmik/atuarfimmik sulegarnissap, allanut atagginninnissap, pissussanut malinnaanerit

kiisalu inuttut naleqartitat atuartitsissutiginegartarnissaat pillugu. Tamatuma saniatigut
angajoqgaanut atuarfiup imminut nalegartinneq annertusaaqataaffigisinnaavaa, pitsaasumik
aningaasaqgarnissaq paasissutissiissutigisinnaavaa siunnersuinerlu ingerlallugu aamma
ilaqutariinni meerartalinni peqginnartumik inuunegarneq, kulturikkut eqeersaasinnaavoq,
angajoqgaat sakkortuumik meeraasimasut/innegarsimasut misigissusaannik
ammaagataasinnaavoq taamatullu aamma angajoggaanut kaammattuisinnaavoq inuunerminnut
paasinninnnissaannut taamaasillunilu meeraaneq pitsaasoq toqgossisimasorlu ikorferlugu.

Demokraatini naatsorsuutigaarput nuna tamakkerlugu angajoqgaanut atuarfissap ullumikkut
suliniutip MANU-p atugaanik ininik atuisinnaassasoq. Taamaattumik nutaamik illuliornissaq
pisariagartussanngilag aamma ulluminut naleqgiullugu atuartitsivissanik attartornissamut imatut
immikkut aningaasartuutegartogartariagassanngilag.

Nuna tamakkerlugu angajoggaanut atuarfissami ilinniartitsisussat eqqarsaatigalugit,
isumagarpugut allatut eqgarsarsinnaasariagartugut, pegqginnissagarfimmi sulisuinnaaq
atuartitsisutut atorumanagit. Neriuppugut assersuutigalugu utoggartagut (soraarninngornikut)
akuutinnegarsinnaajumaartut, ogaluttuarisinnaammassuk ganga atugarissaarfiunngikkallarmat
ganogq iliorlutik gitornarpassuatik perortittarsimanerlugit kisianni immaga aamma taamani
kulturikkut pingaartitsisogarallarmat naleqgartitanillu pegarluni. Taamatut assinganik aamma
soorlu aalisartut piniartullu taakkulu nuliaat atorluarnegarsinnaapput, ogaluttuartillugit ganoq
ingerlaqgittarsimanersut piffiit imaannaanngitsorsuusaraluartut.

Nuna tamakkerlugu angajoggaanut atuarfiliornikkut inuiagatigiittut ersarissarsinnaavarput, sunik
angajoqgaat isumalluarfiginerlutigit aamma ataatsimoorluta perorsaalluarnissamut
pissuserissaarnissamullu tunngavissanik sanasinnaavugut, angajoqqaat peqataatillugit.

Demokraatini iluaqutissartalittut isigaarput suliniutip pioreersup ineriartorteqqinnissaa (Suliniut
MANU) nutaamik nassaarniaginata nagqaniik ineriartortitassatsinnik.

Demokraatini isumagarpugut nuna tamakkerlugu angajoggaanut atuarfik 1. juuli 2018-mi
aallartittariagartoq taamaattumik aamma 2018-mut Aningaasanut Inatsisissamut atatillugu
aningaasaliinissaq pingaartittariagarparput.

Partiit allat ogaaseqaataasa tusarnissaannut kiisalu Naalakkersuisut akissutegarnissaannut
gilanaarpugut.

Aningaasatigut allaffissornikkullu pisortanut kingunerusussat

2017-mut Aningaasanut Inatsimmi ukiunullu missingersersuusiorfiusunut ukiumut 2,5 millioner
koruunit immikkoortinnegarnikuupput "Suliniut Inuusamut™ aamma "Suliniut meeggamut
piareerpungamut”,

Naatsorsuutiginegassaaq nuna tamakkerlugu angajoqgaanut atuarfimmik aallartitsinermut,
siunnersuummi allaaserinegareersutut, immikkut allanik aningaasartuutegartogassaag. § 37
naapertorlugu apeqgqummut 2017-111-mut Naalakkersuisut akissutegarnerminni
aningaasartuutaajumaartussat taggissinnaasimanngilaat. Uangali isumagarpunga ullumikkut
atornegartartunut naleqqgiullugu marloriaammik immikkoortitsisogartariagassasoq, atuartitsineq
marloriaammik sivisussusegartup missaani ingerlannegartartussaammat. Ullumimut
naleqqgiullugu pisortanut immikkut aningaasartuutit ukiumut 2,5 millioner koruuniussasut

naatsorsuutiginegarpoq. Aningaasat taakku 2018-mut Aningaasanut Inatsimmi ukiunilu
missingersersuusiorfiusuni pingaartillugit immikkoortinnegassapput.

Aningaasatigut allaffissornikkullu sullivinnut namminersortunut kingunissai.
Soganngilag.

Aningaasatigut allaffissornikkullu innuttaasunut kingunissai
Angajoggaanngortusat tamarmik nuna tamakkerlugu angajoqgaanut atuarfimmi atuarnissartik
piffissagarfigisassavaat. Atuartitsineq tamatuma saniatigut angajoggaanut akegassanngilag.

